
				এই পাতাটির মুদ্রণ সংশোধন করা প্রয়োজন। 
* পবিশিষ্ট ।
লোকে দেবীর (পার্ব্বতীর ) লজ্জামুকুলিত মুখমণ্ডল নিরীক্ষণকারী মহাদেবের সহাস্যবদন জয়যুক্ত হউক। ১ ।
লক্ষ্মীবল্লভ ( বিষ্ণু ) এবং পার্ব্বতীনাথ ( হরের ) অদ্বিতীয় লীলাগৃহরূপ প্রহ্লামেশ্বর নামে (হরিহর ) মূর্ত্তিকে নমস্কার করি । যে মূর্ত্তিতে ( লক্ষ্মী এবং গৌরী ) স্বামীর প্রণয়িনী হইয়াও পাছে নিজ নিজ স্বামীর আলিঙ্গন হইতে বঞ্চিত হইতে হয়, এই ভয়ে অতি কষ্টে তাহাদিগের স্বামীদ্বয়ের অভিন্নত কু হওয়ার শিল্পদ্বারা বাধা জন্মাইয়াছিলেন । ২ ।
যাহার সিংহাসন মহাদেবের সুবর্ণ সদৃশ জটাম গুল, শিব শিরোপরি পতিত) গঙ্গার জলকণা দ্বারা যাহার চামর কার্য্য সম্পাদিত হয়, শিব শিরালঙ্কার রূপ সৰ্পের ফণা যাহার শ্বেতচ্ছত্র, সেই অগ্রগণ্য মহারাজ চন্দ্রের জয় হউক । ৩।
অমরত্নীগণ কর্তৃক মুসম্পাদিত লীলাবলির সাক্ষী স্বরূপ সেই চন্দ্রবংশে, দক্ষিণাত্যাধিপতি কীর্ত্তিশালী মহারাজ বীরসেন প্রভৃতি আবিভূতি হইয়াছিলেন যাই দিগের সুন্দর উক্তি-পূর্ণ মধুশাৰী চরিত্রযুক্ত ইতিহাস জগজ্জনের প্রবণ রপ্ত"র্থে পরাশর পুত্র ব্যাস প্রণয়ন করিয়াছিলেন। ৪।
সেনবংশে, বিপক্ষপক্ষীয় শত শত বীর নিহন্ত এবং ব্রহ্মপরায়ণ সামন্তসেন ( নামে নৃপতি ) জন্মগ্রহণ করিয়াছিলেন। তিনি ব্রহ্মতেজ ও ক্ষত্রিয় বীর্য্য সম্পন্ন (ভূপাল) দিগের কুলের শিরোভূষণ ছিলেন ।
অপারাগণ সলিলোচ্ছাস স্নিগ্ধ সমুদ্রের সেতু বন্ধনের পাশ্বে (উপবিষ্ট হইয়া) র্তাহার যুদ্ধ গাথা দশরথ পুত্র রামচন্দ্রের প্রতি স্পদ্ধ প্রদর্শন করিয়া উচ্চস্বরে গান করিত । ৫ ।
তিনি সমর ক্ষেত্রে, বাহুদ্বারা কাল ভূজঙ্গ-সদৃশ খড়গ রণক্ষেত্রে অনায়াসে চালনা করিতেন । তুরীর গম্ভীর নিনাদে আহুত বিপক্ষদিগের মধ্যে তদীয় কৃপাণ শত্রুদিগের যে সকল হস্তি বল খণ্ডিত করিয়াছিল, ঐ সকল হস্তিদিগের কুম্ভ হইতে নিপতিত মুক্ত{জাল অদ্য পর্য্যন্ত বৃহৎ বরাটিকাকারে । পরিণত রহিয়াছে ৷ ৬ ৷


	রাজেন্দ্র বাবু দ্বিতীয় চরণের স্বতন্ত্র প্রকার অর্থ করিয়াছেন, তাহার মতে ইহার অর্থ এইA garland fourthe uoblest race of the Khetriya kings. "

বরাটিক।—কড়ি ।

